16. BERMEEN SISTEMA (II)

III. BERME INSTITUZIONALAK

HERRI DEFENDATZAILEA

a) Kontzeptua: (54 + LO 3/81) Lege organikoak arautuko du Herriaren Defendatzailearen erakundea, Gorte Nagusietako goi-mandataria, haiek izendatua Titulu honetan barneratzen diren eskubideak defendatzeko; horretarako, administrazioaren jarduera gainbegira lezake eta Gorte Nagusiei berri eman.

b) Izendapena eta antolamendua: Gorteek izendatuko dute Herri Defendatzailea gehiengo kualifikatuaren bitartez, 5 urtetarako eta berriz izendatua izan daiteke. Independentzi estatusa du, autonomia osoa bere lana egiteko eta foru berezia dauka. 	 

c) Eginbehar orokorra: administrazioaren jarduera ikuskatzea, hiritarren eskubideak betetzen diren ikusteko eta hiritarren eskubideen urraketen aurrean, administrazioaren jokabide bidegabeak aldatzea eskatuko du.

d) Funtzioak: 

· Ikerketa eta ikuskaritza: HD botere publikoek lehentasunez atenditu behar dute, hau da, bere ikerketa eta ikuskaritza lanetan zerbait eskatzen badu adibidez udaletxe bati, lehentasunez eman beharko zaio.

· Legeen aldaketa: HD-k eskubideen aurkako jarduera ikusten badu legeen aldaketa proposatu dezake.

· Gomendioak, deklarazioak eta oharpenak egitea.

· Babes helegitea eta helegite konstituzionala tarteratzeko legitimitatea.

· Urtero Gorteen aurrean txostena azaltzeko obligazioa.

e) Elkarte Autonomoetako baliokideak: Arartekoa: Erakunde autonomikoetan herri defendatzailearen baliokidak eratzen dira, EAE-ren kasuan Arartekoa da. 36/85 Legeak markatzen du HD eta HD autonomikoaren arteko koordinazioa.


MINISTERITZA FISKALA

a) Kontzeptua: (124) 1.-Alde batera utzita gainerako erakundeen ardurapean dauden eginkizunak, Ministerio fiskalak zeregin hauek ditu: justiziaren egintza sutatzea, legezkotasunaren, hiritarren eskubideen eta legeak babesten duen herri-interesaren defentsan, lanbidez edota interesatuen eskaerapean; baita ere auzitegien independentzia zaintzea eta horien aurrean gizarte-interesa betetzen ahalegintzea. 2.- Ministerio fiskalak bere eginkizunak dagozkion erakundeen bitartez, jarduera-batasun eta hierarkia-dependentzia printzipioen arabera eta, betiere, legezkotasun eta alderdikeriarik ezaren arabera, gauzatzen ditu. 3.- Legeak arautuko du Ministerio Fiskalaren erakunde-estatutua. 4.- Estatuko fiskal nagusia Erregek izendatuko du, Gobernuaren proposamenpean, Epaitzeko Agintearen Kontseilu Nagusia entzun ondoren.

- Izaera: Botere Exekutiboaren baitan dago, Gobernuak hautatzen du. 





b) Funtzioak:
· Justizia sustatu legalitatea defendatzeko. 
· Justizia sustatu hiritarren oinarrizko eskubideen defentsan.
· Auzitegi eta epaitegien independentzia bermatu.
